
GOUVÈNÈ CUOMO ANONSE OUVÈTI NOUVO SANT TRETMAN DEPANDANS NAN 

ANSYEN SANT DEVLÒPMANTAL NAN KONTE BROOME NAN BINGHAMTON 
 

Li Pral Sèl Sant nan Konte Broom Ki Ofri Kabann Espesifik Ki Dedye A 
Dezentoksikasyon 

 
 
Gouvènè Andrew M. Cuomo te anonse jodi a gran ouvèti Sant Evalyasyon SBH 
Binghamton (SBH Binghamton Evaluation Center), yon nouvo etablisman pou tretman 
depandans chimik nan ansyen Sant Devlòpmantal nan Konte Broome (Broome County 
Developmental Center). Sant lan pral enkli 50 Kabann Ki Sipèvize Medikalman pou 
Sevraj ak Estabilizasyon, yo rele tou kabann dezentoksikasyon, epi li pral fonksyone 24 
èdtan chak jou, 7 jou chak semèn. Biwo pou Sèvis Alkowolis ak Toksikomani (Office of 
Alcoholism and Substance Abuse Services, OASAS) nan Eta New York ap founi  
1.5 milyon dola pou finansman operasyonèl anyèl pou pwogram lan. Yo te chwazi 
Syracuse Behavioral Health (SBH) pou li opere sant lan atravè pwosesis Demann pou 
Pwopozisyon nan Konte Broome. 
 
“Pandan depandans chimik kontinye ap ravaje kominote atravè peyi a, New York ap 
redouble efò li yo pou li konbat epidemi sa a”, Gouvènè Cuomo te deklare. “Elajisman 
sèvis tretman nan Rejyon Southern Tier la pral pèmèt nou atake pwoblèm sa a 
dirèkteman, epi ofri èd ak resous bay moun ki bezwen èd.” 
 
“Mwen rankontre fanmi ki an dèy ki ap mande aksè elaji pou sèvis tretman, epi Eta New 
York ap kontinye delivre”, Gouvènè Adjwen Kathy Hochul, Ko-prezidan Gwoup 
Travay Sou Abi Ewovyin ak Opyoyid (Heroin and Opioid Abuse Task Force) nan 
Eta a, te deklare, “Estrateji New York la pou konbat epidemi opyoyid la enkli resous 
konsiderab nan men eta a pou elaji kantite kabann tretman, sa ki pral pèmèt plis moun 
New York swiv chemen pou gerizon. Kriz la te frape Rejyon Southern Tier lan fò, epi ak 
nouvou deklarasyon sa a, n ap kontinye envesti nan solisyon k ap sove lavi.” 
 
Sèvis Estabilizasyon ak Sevraj Adiksyon sou Siveyans Medikal la yo ofri evalyasyon 
medikal, enfòmasyon sou sipò pou rekiperasyon, trètman familyal, sèvis klinik, ak 
medikaman pou jere sentòm sevraj yo. Pwogram dezentoksikasyon se yon sèvis a kou 
tèm ki kreye pou prepare ak konekte moun ak tretman sou lon tèm. Etablisman an ap 
planifye tou pou li ofri sèvis tretman rezidansyèl a tèm ki pi long nan tan fiti. 
 



 

 

Sant Evalyasyon SBH Binghamton pral lokalize li nan Batiman 1 nan kanpis Sant 
Devlòpmantal Konte Broome, nan 249 Glenwood Road in Binghamton. Travay nan sit 
sant lan atravè DASNY te enkli renovasyon entèn ansanm ak acha ak kowòdinasyon 
mèb kizin ak ekipman. DASNY te ofri tou sèvis byen imobilye pou ede OASAS ak Biwo 
pou Moun ki Gen Andikap Devlòpman (Office for People with Developmental 
Disabilities) nan etabli yon kontra afèmaj pou pwopriyete a. 
 
Agrandisman sèvis sa yo fè pati apwòch a plizyè volè Gouvènè Cuomo a pran pou 
abòde pwoblèm epidemi opyoyid la lè yo ofri sèvis prevansyon, trètman, ak 
rekiperasyon konplè. 
 
Komisè OASAS, Arlene González-Sánchez, te di, “Gras ak angajman Gouvènè 
Cuomo pou li konbat depandans chimik, n ap pot plis sèvis k ap sove lavi nan Konte 
Broome ak pwojè sa a. Lè nou re-itilize espas vid nan ansyen Sant Devlòpmantal 
Broome nan yon etablisman modèn, nou pral kapab ede moun jwenn pi bon aksè a 
asistans yo bezwen nan rekiperasyon, epi antre nan chemen pou yon vi ki pi sen”. 
 
Gerrard P. Bushell, ki se Prezidan ak Direktè Egzekitif Jeneral DASNY te deklare, 
“Sant sa a pral ofri Rejyon Southern Tier la yon lòt liy defans kont epidemi opyoyid la ki 
vas. Soti nan konstriksyon ale nan konsepsyon ak acha, DASNY fyè pou li wè laj gam 
sèvis li yo totalman afiche pou ede bay pwojè sa a lavi epi pwomouvwa kominote ki 
ansante atravè Eta New York”. 
 
Senatè Fred Akshar te di, “Jodi a se yon etap enpòtan vè-lavan nan efò nou yo pou 
nou sove lavi kont vag depandans chimik ewoyin ak opyoyid k ap ravaje fanmi atravè 
Rejyon Southern Tier. Li rete klè lè nou travay ansanm epi nou plase moun anvan 
politik, nou ka reyalize rezilta pozitif ak ede moun k ap soufri ak depandans 
chimik. Epidemi opyoyid la deja manje twòp lavi epi detwi twòp fanmi nan Rejyon 
Southern Tier lan. Nan tan kriz, se devwa nou tout pou nou kanpe nan inite ak travay 
kolektivman pou nou ede moun ki nan nesesite”. 
 
Manm Asanble Donna Lupardo te deklare, “Pandan lontan nou te konnen 
estabilizasyon se premye etap pou ede moun k’ap fè fas ak depandans chimik. Ak 
ouvèti sant Syracuse Behavioral Health nan Sant Devlòpmantal Broome, nou finalman 
gen yon sekans kontini pou swen, travay ak lòt founisè nou yo, pou ede rezidan lokal 
yo. Mwen apresye lidèchip Ekzekitif Konte a sou pwoblèm sa a epi mwen te kontan 
travay ak li, kòlèg mwen yo nan gouvènman eta a, ak Biwo Gouvènè a pou fè sa vini 
yon reyalite. Nou pa tap kapab fè sa a tou san sipò masif kominote a; espesyalman 
moun ki te pèdi pwòch yo. Efò reprezantasyon yo te gen yon enpak fenomenal”. 
 
Manm Asanble Clifford Crouch te deklare, “Sa a se yon gwo etap nan batay kont 
epidemi opyoyid ak ewoyin isit la nan Rejyon Southern Tier. Ofri moun k ap batay ak 
depandans chimik tretman, medikaman ak sipò ki nesesè rete vital pou yo reyisi 
reyabilitasyon. Mwen ta renmen remèsye biwo Gouvènè a ak tout moun ki te enplike 
nan fè sa vini reyalite. Se te yon efò kolaboratif epi li pral benefisye kominote nou nan 
yon fason konsiderab”. 
 
Chèf Egzekitif Konte Broome Jason Garnar te deklare, “Deklarasyon jodi a se yon 
viktwa pou Konte Broome epi li pral sove lavi. Ouvèti SBH jodi a se yon testaman sou 



 

 

sa ki ka reyalize lè reprezantan eli yo, san konsidere afilyasyon politik yo, mete tèt 
ansanm pou di, ‘Sa a se sa ki kòrèk pou nou fè a’. Sa konsène sove lavi ak konbat kont 
epidemi opyoyid nan Konte Broome. Lè mwen te monte sou pouvwa, mwen te bay 
angajman pou mwen pote yon sant tretman nan Konte Broome. Gras ak Gouvènè 
Andrew Cuomo ansanm ak lidè eta nou yo, sa rive reyalize nan yon tan rekò. Mwen vle 
remèsye Senatè Akshar, Manm Asanble Lupardo ak Manm Asanble Crouch paske yo 
travay an ekip, pou pote finansman ak akselerasyon pou pote resous sa yo ki tèlman 
nesesè isit la”. 
 
Nouyòkè ki gen difikilte avèk yon adiksyon, oswa yon paran pwòch ki gen difikilte, ka 
jwenn èd lè yo rele liy telefòn gratis Eta, 24-èdtan, 7-jou pa semèn HOPEline nan  
1-877-8-HOPENY (1-877-846-7369) oswa lè ou tèks HOPENY (Kòd Kout 467369). 
 
Ou ka jwenn trètman pou adiksyon ki disponib ki genyen ladan yo swen pou 
kriz/dezentoksikasyon, swen malad ki etène yo, rezidans kominotè yo, oswa swen 
konsiltasyon ekstèn, lè w itilize Panèl Disponibilite Trètman NYS OASAS la nan 
FindAddictionTreatment.ny.gov oswa atravè sitwèb NYS OASAS la. Vizite 
CombatAddiction.ny.gov pou aprann plis sou siy avètisman adiksyon, revize 
enfòmasyon sou fason pou jwenn èd, epi jwenn aksè ak resous sou fason pou fasilite 
konvèsasyon ak pwòch yo ak kominote yo konsènan adiksyon. Pou w jwenn zouti pou 
itilize pou ka pale avèk yon jèn moun sou prevansyon itilizasyon alkòl oswa itilizasyon 
dwòg, vizite sitwèb Talk2Prevent Eta. 

